
MINUTI

Il-Minuti tal-Laqgħa Nru. 95 li saret fil-13 ta’ Ġunju 2016, ġew konfermati.  

KORRISPONDENZA

THE CHAIR (Onor. Tonio Fenech):  Insellmilkom.  Ninforma lill-Kumitat li rċevejna korrispondenza mingħand iċ-Chair tal-Public Accounts Committee (PAC) ta’ Westminster fejn qed tappella biex il-House of Commons PAC joħorġu open letter fejn jgħidu li huma jaqblu mal-isforzi li qed isiru biex ikun hemm iktar tax transparency b’mod partikolari f’multinational organisations.  Flimkien ma’ din l-email hemm annessa ittra.  Jien nissuġġerixxi li din l-ittra tiġi ċċirkolata lill-Membri tal-Kumitat u jien, min-naħa tiegħi, beħsiebni nagħmel ftit konsultazzjoni informali mal-Ministru responsabbli qabel ma naslu biex nieħdu deċiżjoni jekk il-Kumitat jaddottax jew le il-pożizzjoni minħabba l-aspetti li tista’ timpinġi fuqna.  Jekk ikun hemm kunsens miż-żewġ naħat, inkun nista’ nibgħat ir-risposta tiegħi.  

Nistgħu issa ngħaddu għall-item li għandna fuq l-aġenda llum.

MALTA FISCAL ADVISORY COUNCIL’S FIRST ANNUAL REPORT AND STATEMENT OF ACCOUNTS 2015.
  
THE CHAIR:  Illum għandna sessjoni speċjali tal-Kumitat, li toħroġ mill-kompetenzi li l-Att dwar ir-Responsabilità Fiskali jpoġġi fuq dan l-istess Kumitat.  Għal din il-laqgħa, il-Malta Fiscal Advisory Council (MFAC) ġie mistieden jattendi sabiex jagħmel il-preżentazzjoni tiegħu dwar ir-rapport annwali, imbagħad ikollna diskussjoni dwaru.  Għalhekk ngħaddi sabiex nistieden lill-membri tal-MFAC sabiex jingħaqdu magħna madwar il-Mejda.

Is-Sur Rene Saliba, Dr. Ian Cassar u Dr. Karl Camilleri, Chairman u Membri tal-Kunsill rispettivament; is-Sur Malcolm Bray, chief economics analyst tal-Kunsill u s-Sinj. Doriette Camilleri, Administrator and Board Secretary, ħadu posthom madwar il-Mejda.

THE CHAIR:  Nirringrazzjakom talli ġejtu għal din il-laqgħa u nistieden lis-Sur Rene Saliba, bħala Chairman tal-Kunsill, sabiex jagħmel il-preżentazzjoni, imbagħad niftħu għall-mistoqsijiet mill-Membri tal-Kumitat.  

IS-SUR RENE SALIBA (Chairman, MFAC):  Sur President, preżenti hawn il-Membri tal-Kunsill li huma Dr. Ian Cassar u  Dr. Karl Camilleri, li t-tnejn kienu involuti f’dan it-tip ta’ xogħol qabel, għandna wkoll lis-Sur Malcolm Bray li huwa chief economics analyst tal-Kunsill u lis-Sinj. Doriette Camilleri li hija l-administrator and board secretary tagħna li tagħmel ix-xogħol kollu amministrattiv.  

Kif tistgħu taraw mill-faċċata tar-rapport, il-premises tal-Kunsill bħalissa qiegħed housed in a very good location, fil-fatt qiegħed fl-annex tas-Central Bank, u ftit taż-żmien ilu ddiskutejna mas-Central Bank dwar jekk nistgħux nieħdu partijiet mis-sular ta’ fuq – il-Bank Ċentrali dalwaqt se jkollu another added area –  u fil-prinċipju jidher li m’hemmx oġġezzjoni min-naħa tagħhom.  Ovvjament irridu niddiskutuha mal-Ministeru għall-Finanzi minħabba l-arranġament li hemm fuq il-location.  

Kif tafu, il-Kunsill ġie stabbilit bl-Avviż Legali 33 tal-2015.  Il-Ministeru għall-Finanzi appunta l-MFAC permezz tal-Fiscal Responsibility Act bħala parti mill-proċess tal-European Union Fiscal Framework ġdid; il-fiscal compact, it-Two-pack, is-Six-pack, u l-iStability and Growth Pact fejn fost affarijiet oħra obbligaw lil kull pajjiż tal-EU li jkollu an independent fiscal institution to carry out oversight and compliance mar-regoli fiskali.  

Qabel ma twaqqaf il-Kunsill f’Jannar tas-sena li għaddiet, diġà kien beda xogħol ta’ dan it-tip, kemm mil-lat ta’ assessment tal-macro projections u anke mil-lat ta’  fiscal projections.  Dan kien isir min-National Audit Office (NAO) fejn dawn kienu jqabbdu żewġ ekonomisti indipendenti sabiex jagħmlu l-macro economic forecast assessment u tnejn oħra sabiex jagħmlu l-fiscal projections assessment.  Fil-fatt, Dr. Karl Camilleri u Dr. Ian Cassar għamlu xi tliet rapporti ta’ dan it-tip ikkummissjonati mill-NAO u allura this provided the right background biex ikun hemm kontinwazzjoni ta’ dan ix-xogħol.  

Il-viżjoni tal-MFAC hija simili ħafna għal dik ta’ kunsilli oħrajn li hemm fl-Ewropa, u ċioè li kemm jista’ jkun jikkontribwixxi biex ikun hemm governanza u struttura iktar b’saħħitha rigward finanzi pubbliċi, li jkun hemm assurance, u li jkun hemm mod kif wieħed jista’ jikkontribwixxi biex il-kwalità tal-economic and fiscal projections isiru aħjar u b’mod iktar robust.  Ovvjament ir-rwol tal-kunsill mhuwiex li jipproduċi dawn il-projections imma li jagħmel opinjoni rigward il-plausibility tagħhom u biex wieħed jara x’tip ta’ miżuri għandu jkun hemm biex kemm jista’ jkun ikun hemm fiscal sustainability però b’mod indipendenti.  Fil-fatt, l-aspett tal-indipendenza huwa parti kruċjali ħafna mil-liġi li tirregola l-fiscal councils tal-Ewropa kollha.  

Id-duties tal-Kunsill huma diversi u huma outlined kollha fil-Fiscal Responsibility Act.  Diġà semmejna li waħda mill-iktar affarijiet li jagħmel il-Kunsill huwa li jħares lejn il-plausibility tal-macro and fiscal forecasts biex kemm jista’ jkun joħroġ opinjoni u endorsement tagħhom, liema endorsement jista’ jkun kemm mil-lat pożittiv kif ukoll jista’ jkun hemm opinjoni differenti jekk iħoss li hemm ċerti weaknesses.  Huwa interessanti li waqt li fil-każ ta’ Malta l-liġi tirrikjedi li l-Kunsill jagħmel l-endorsement kemm fuq il-macro kif ukoll fuq il-fiscal forecast, din hija xi ħaġa li ma ssibhiex fil-kunsilli ta’ pajjiżi oħrajn.  Hemm uħud minnhom li huma rikjesti biss li jagħmlu endorsement ta’ macro economic forecast imma mhux neċessarjament tal-fiscal, jiġifieri minn dak il-lat il-mandat tal-Kunsill Malti huwa ħafna iktar wiesa’ u allura huwa wkoll aktar interessanti.  L-idea hija li wieħed jara li d-direzzjoni fiskali hija conducive għal prudent economic and budgetary management, li r-regolamenti qed jiġu osservati f’dak li għandu x’jaqsam mal-fiscal framework, li l-oġġettivi as set by the fiscal and economic objectives qed jintlaħqu – jekk ikun hemm xi ċirkostanzi eċċezzjonali li jirrikjedu li l-oġġettiv bħala medium-term budgetary objective li huwa l-balanced budget, wieħed jista’ jittollera departure – li joħroġ opinjonijiet u rakkmandazzjonijiet f’affarijiet iktar ġenerali ta’ finanzi pubbliċi u economic management, li jipprovdi informazzjoni u pariri fejn hemm bżonn, kemm lill-Gvern kif ukoll lill-PAC għal dak li għandu x’jaqsam ma’ fiscal discipline, u li jipprova kemm jista’ jkun jifrex iktar informazzjoni u analiżi lill-pubbliku dwar dak li għandu x’jaqsam ma’ fiscal issues.  

Għal dik li hija organisational chart, il-Kunsill huwa very lean in structure; għandna t-tliet Council members, jiena full-time u l-kollegi l-oħrajn huma part-timers però għandhom ħafna input attiv fil-proċess, għandna l-administrator, li tagħmilha wkoll ta’ segretarja tal-Kunsill, jiġifieri tieħu ħsieb l-aspetti kollha amministrattivi u operational, għandna ċ-chief economics analyst u analista ieħor, u qegħdin fil-proċess li nirreklutaw analista ieħor biex b’hekk inkunu lħaqna l-full complement, jiġifieri staff ta’ erba’ min-nies minbarra t-tliet membri tal-Kunsill.  Il-capacity building process kellna ovvjament nibdewh from scratch u allura s-sena li għaddiet, l-2015, kienet sena fejn bdejna nibnu bl-għajnuna ta’ ħafna entitajiet within the government sector.  

L-ewwel contact point tagħna kien l-NAO, u nista’ ngħid li kellna għajnuna kbira minnhom anke minħabba l-esperjenza li diġà kellhom f’dan ix-xogħol u apprezzajna ħafna l-input tagħhom.  Il-Bank Ċentrali pprovda ħafna għajnuna speċjalment f’dawk li huma premises, equipment u support.  Il-Ministeru għall-Finanzi għenu kemm mil-lat ta’ corporate services fejn jidħlu payments u financial statements, u ċ-chief information officer għen ħafna fil-qasam tal-IT.  Imbagħad kien hemm il-Malta Information Technology Agency (MITA) u l-OPM li l-HR Directorate tagħhom għen lill-Kunsill sabiex ikollu l-payroll system tal-Gvern, id-Dakar.  Aħna ppruvajna biex kemm jista’ jkun ċerti servizzi, iktar milli we buy them off the shelf mis-suq, li allura jinvolvi ċerti spejjeż, naraw x’tip ta’ support nistgħu nieħdu u nieħu gost ngħid li dan is-support sibnih ħafna u fl-istess ħin ippreżervajna l-indipendenza tal-Kunsill.  

Matul is-sena li għaddiet saru 12-il laqgħa formali tal-Kunsill, però l-membri tal-Kunsill kienu involuti f’madwar 26 laqgħa oħra ta’ natura teknika u amministrattiva.  Kien hemm ukoll laqgħat oħrajn kemm mal-NAO, minħabba li kif għedt iffaċilitaw ħafna fil-hand over process.  Fil-fatt l-NAO organizzaw laqgħa mal-istakeholders l-oħrajn kollha fil-premises tagħhom f’Marzu sabiex ilaqqgħu all the sources of information li normalment l-NAO kienu jużaw qabel, u aħna kellna wkoll diskussjonijiet bilaterali magħhom biex nieħdu pariri fuq diversi aspetti.  Iddiskutejna ħafna wkoll mal-Ministeru għall-Finanzi – u hanwhekk qed nitkellem l-iktar fuq l-Economic Policy Department (EPD) u l-Budget Office – u man-National Statistics Office (NSO) dwar aspetti tal-projections u aspetti oħrajn.  Kellna laqgħat ukoll mal-Bank Ċentrali speċjalment f’dak li għandu x’jaqsam mal-forecasts projections li jagħmlu huma biex naqsmu informazzjoni bejnietna dwar ċerti aspetti ta’ assumptions differenti li huma wżati fil-projections.  Ikollna wkoll laqgħat mal-Kummissjoni Ewropea meta tiġi hawnhekk, kif ukoll mal-International Monetary Fund (IMF) u xi rating agencies.  

Il-Kunsill huwa membru tan-Network of EU Independent Fiscal Institutions li torganizza l-Kummissjoni Ewropea u li tagħha jkun hemm żewġ laqgħat fis-sena, fil-fatt l-ewwel waħda din is-sena kienet il-ġimgħa li għaddiet, u se jkun hemm oħra iktar tard matul is-sena.  Għal din il-laqgħa jkun hemm iktar minn 30 istituzzjoni li jattendu mill-Unjoni Ewropea kollha imma mbagħad hemm the actual fiscal councils tal-Ewropa li għandhom ukoll an informal network, jiġifieri apparti l-laqgħa li torganizza l-Kummissjoni Ewropea hemm ukoll a separate network fejn jiltaqgħu l-kunsilli fiskali bejniethom u jiddiskutu.  L-MFAC jattendi wkoll u jaqsam informazzjoni ma’ dan in-network informali.  Apparti minn hekk, ġejna aċċettati wkoll sabiex nattendu l-laqgħat annwali tal-Organisation for Economic Co-operation and Development (OECD) on an observor status u dan jinvolvi kemm kunsilli fiskali kif ukoll parliamentary budget offices li għandhom rwol simili ħafna.  

Bħala pubblikazzjonijiet, fl-2015 il-Kunsill ħareġ sitt rapporti mainly fuq il-forecasts u fuq il-mid-year u l-annual reports u d-draft budgetary plan, minbarra r-rapport annwali.  Din is-sena ħriġna l-forecast tal-macro economic kif ukoll il-fiscal forecast, u din il-ġimgħa wasal biex joħroġ ir-rapport fuq il-medium-term fiscal strategy.  Dawn ir-rapporti kollha l-ewwel jintbagħtu lill-Ministeru għall-Finanzi – u jkunu preceded minn laqgħat informali u mir-requests għall-informazzjoni u ħafna djalogu mas-sorsi kemm mill-EPD u l-Budget Office u f’ċerti każi anke l-NSO fejn hemmhekk niċċaraw ħafna affarijiet u anke d-draft report jintbagħat for initial feedback lill-Ministeru –  imbagħad jiġu ppubblikati, dejjem bl-understanding li l-feedback li jingħata mill-Ministeru jkun on factual issues għax finalment l-opinjoni tkun dejjem tal-Kunsill.  

Is-sena li għaddiet il-Kunsill ħareġ 32 rakkmandazzjoni fil-varji pubblikazzjonijiet u li ġew summarised bħala appendix fir-rapport annwali; 12 minnhom jittrattaw fiscal policy, 11 minnhom fuq trasparenza, tmienja fuq il-proċess ta’ kif isir ix-xogħol u kif jista’ jsir mod ieħor u wieħed dwar proposal for legislation li tittratta l-public area l-iktar fuq garanziji.  Bħala rakkmandazzjoni, it-trust tal-Kunsill hija li kemm jista’ jkun wieħed jipprova jkun prudenti billi jekk ikun hemm revenue windfalls, mhux minħabba xi forecast error imma minħabba żviluppi favorevoli fl-ekonomija, jinbnew fiscal buffers biex jagħmlu tajjeb għal ċirkostanzi li jistgħu jinqalgħu fil-futur.  Bħalissa l-economic cycle ta’ Malta huwa favorevoli ħafna u allura huwa ż-żmien fejn wieħed għandu jibda jibni dawn it-tip ta’ buffers.  Hemm ċertu sors ta’ revenue, li huwa l-Individual Investment Programme (IIP) li dwaru s-suġġeriment huwa li kemm jista’ jkun 70% tal-funds li qed jidħlu minnu – kif tafu 30% imorru fil-konsolidat u 70% imorru f’fund ieħor – jintnefqu kemm jista’ jkun fuq proġetti li ma jiġġenerawx additional current expenditure fil-futur, bħal one-off projects jew financial assets f’forma ta’ ekwità jew other long term loans lill-istituzzjonijiet li jistgħu jikkontribwixxu għall-iżvilupp, biex kemm jista’ jkun ma jkunx strain fuq il-budgetary process.  

Huwa favorevoli ħafna li wieħed jagħmel dawn l-eżerċizzji tal-comprehensive  spending reviews u allura huwa importanti ħafna li r-rakkmandazzjonijiet li qegħdin joħorġu minn dawn l-eżerċizzji jiġu implimentati through action, u għalkemm ħafna drabi l-areas huma sensittivi, huwa importanti to rationalise expenditure għax dak huwa l-iktar strument importanti kif wieħed jipprova jżomm is-sostenibilità għax jekk wieħed jiddependi fuq it-taxxi żgur li se jkun hemm effetti negattivi.  

Mil-lat tal-contingency reserve, filwaqt li huwa fattur pożittiv ħafna li qed ikun hemm 0.1% of gross domestic product (GDP) qiegħed earmarked għal li jista’ jinqala’ f’każi eċċezzjonali, is-suġġeriment huwa li kemm jista’ jkun aħjar ikun hemm proċessi iktar ċari ta’ liema huma ċ-ċirkostanzi li għandhom jitqiesu bħala eċċezzjonali, fis-sens li idealment wieħed għandu jevita sitwazzjoni fejn ikollu serħan tal-moħħ li f’każ li jkun hemm an expenditure overspending dejjem hemm buffer fuq xiex taqa’ li huwa l-contingency reserve.  Jekk wieħed jara l-contingency reserve bħala an extended part of the budget allura l-għan tiegħu li jservi bħala buffer ikun qed jintilef.  Fi kliem ieħor, jekk dak ma jintużax l-istructural effort ikun aktar qawwi.  

Kif diġà għedt, għamilna s-suġġeriment sabiex wieħed jikkonsidra leġiżlazzjoni rigward government guarantees.  Waqt li l-liġijiet li jirregolaw government borrowing, kemm dak li huwa short term u anke long term, huma rigorużi ħafna fejn jidħlu liġijiet, għal dawk li huma garanziji...  Għalkemm dawn huma contingent liabilities, mhux dejn, jekk l-affarijiet ma jmorrux favorevolment jistgħu jħallu impatt qawwi fuq is-sitwazzjoni fiskali u allura naħseb ikun prudenti li wieħed jikkonsidra forma iktar qawwija fuq kif joħorġu dawn il-garanziji u forsi jara jekk għandux ikun speċifikat limitu, liema limitu imbagħad ikun reviewed f’forma, pereżempju, ta’ treasury bill arrangement.  Ħafna mir-rakkmandazzjonijiet kienu fuq il-fiscal transparency u hemmhekk ninnotaw b’sodisfazzjon li r-rispons tal-Ministeru qed ikun favorevoli, ir-rapporti li qegħdin joħorġu qed ikollhom iktar informazzjoni fuq metodoloġija, assumptions, modi ta’ kif qegħdin isiru ċerti forecasts, u fuq it-tip ta’ sensitivity tests, allura on that count iktar ma jkun hemm trasparenza iktar ikun validu l-proċess fiskali.  

Bħala financial statements, kif tafu, il-Fiscal Responsibility Act tipprovdi li l-budget tal-MFAC ikun provdut mill-fond konsolidat u li l-budget annwali ma jkunx iktar minn €250,000 aġġustat skont l-RPI; fil-każ tal-2016 minn €250,000 ġie aġġustat għall-€253,000.  Dan joffri iktar ċarezza u trankwilità għax jista’ jkun hemm ċerti pajjiżi fejn id-dħul tal-fiscal council ma jkunx definit u jkun irid jiġi nnegozjat kull sena li allura joħloq ċerti inċertezzi fir-rigward tal-indipendenza; fil-każ ta’ Malta mhux il-każ għalkemm il-problema li jkollok l-ammont iffissat bil-liġi hija li f’każ li ċ-ċirkostanzi jinbidlu jkun jirrikjedi bidla fil-liġi, xi ħaġa li hija iktar cumbersome.  Jista’ jkun hemm il-lok li jekk xi darba ssir revisit tal-liġi, forsi dik tkun area li wieħed iħares lejha biex ikun hemm iktar flessibilità, però l-budget kif inhu llum jidher li huwa komdu sew.  

L-esperjenza tal-2015 kienet li mill-€250,000 intnefqu €150,000, jiġifieri kien hemm kważi €100,000 li ma kenux utilizzati, però wieħed irid jikkonsidra li l-2015 kienet sena partikolari għax kienet sena fejn fiha bdejna from scratch u allura ċerti affarijiet ħadu ż-żmien tagħhom, inkluż ir-reklutaġġ tal-istaff.  Aħna qed nimmiraw li jkun hemm erba’ min-nies bħala full time staff, però for most of 2015 konna qed naħdmu bl-amministratur li ġiet reklutata f’Jannar imbagħad l-ekonomista ġie reklutat f’Awwissu u ċ-chief economist ġie reklutat f’Settembru u għalhekk kien hemm inqas.  Mill-budget forecast li għandna għal din is-sena jidher li l-ammont se jkun quite close to the full limit.  

Ir-raġuni għalfejn kellna consultancy fees hija li sakemm daħħalna l-istaff permanenti bqajna nużaw l-arranġament li kien qed juża l-NAO qabel; l-istess ekonomisti  ta’ qabel kienu kkummissjonati bl-istess rati li kienu jitħallsu qabel mill-NAO.  Però fl-2016 m’hemmx bżonn ta’ external consultants minħabba li dak ix-xogħol issa ttieħed mill-full time staff tagħna.  Ħalli issa ngħaddi biex ngħid xi ħaġa dwar xi extracts mill-external auditors management letter.

Waħda mill-affarijiet li ġiet innotata kienet li l-istatement tar-receipts and payments, fl-2015 kien on a cash basis minħabba li konna nibagħtu l-invoices lill-Ministeru għall-Finanzi u huma jħallsu f’isimna mill-accounts li kien hemm.  Rakkmandazzjoni tal-awdituri – li aħna naqblu magħha – hija li minn din is-sena nibdew bl-accrual accounting u nibdew nippreparaw balance sheets, għalkemm il-fixed assets huma ammonti żgħar ħafna għax aħna qed nikru post furnished u allura lanqas l-għamara mhi tal-Kunsill.  L-idea hi li jkun hemm accrual accounting iktar ċar u li juri iktar is-sitwazzjoni reali.  

Xi ħaġa oħra li rrikkmandaw l-awdituri u li issa qiegħda fis-seħħ hija li s-subvention tiġi transferred into a bank account għall-MFAC ma’ bank kummerċjali lokali u l-Kunsill ikun jista’ jħallas permezz ta’ dan il-kont u allura minn dak il-lat ikun hemm proċess aktar effiċjenti u iktar fl-ispirtu tal-ekonomija tal-MFAC.  Il-punt tal-external auditors kien li kollox mexa skont il-public procurement regulations.  Nirringrazzjak, Sur President.  

THE CHAIR:  Grazzi.  Qabel ma nidħlu fuq ċerti aspetti xtaqt nistaqsik jekk ir-rakkmandazzjonijiet li hemm fl-aħħar żewġ pubblikazzjonijiet li ħriġtu, jiġifieri l-assessment tal-fiscal forecasts maħruġa mill-Ministeru għall-Finanzi, April 2016, u l-assessment tal-macro economic forecasts, humiex trażmessi f’dan ir-rapport.    

IS-SUR RENE SALIBA:  Fir-rapport għamilna riferenza għal dawk ir-rakkmandazzjonijiet li għamilna matul l-2015 and which were taken on board.  Fejn inħossu li hemm areas li tajjeb li wieħed jerġa’ jsemmihom, aħna nerġgħu nsemmuhom.  Pereżempju, in-network tal-EU Independent Fiscal Institutions li semmejt aktar qabel, ħarġu code of minimum standards, u fost dawn il-codes semmew il-kunċett ta’ comply or explain principle, jiġifieri fi kliem ieħor, meta jkun hemm rakkmandazzjonijiet, il-Gvern għandu l-għażla li jew jaqbel, jew fejn iħoss li ma jaqbilx, jgħid ir-raġunijiet għalfejn iħoss li ma jaqbilx jew x’inhuma l-pjanijiet tiegħu fir-rigward ta’ dawk it-tip ta’ rakkmandazzjonijiet.  F’ċerti pajjiżi dan it-tip ta’ prinċipju ssibu bil-liġi, f’pajjiżi oħrajn ma ssibux bil-liġi, però xorta jiġi attwat.  Fil-każ ta’ Malta, aħna tkellimna dwaru mal-Ministeru għall-Finanzi u s’issa s-sitwazzjoni hija li tajjeb li wieħed jibda bil-mod billi jiddiskuti informalment – u fil-fatt isiru laqgħat fuq bażi regolari mal-EPD mal-Budget Office – u r-rispons jingħata.  Imma tajjeb li naslu għaż-żmien fejn ikun hemm mod aktar formali ta’ rispons u feedback biex b’hekk wieħed ikun jista’ jkun jaf meta jkun hemm ċerti rakkmandazzjonijiet li jista’ jkun hemm raġunijiet validi ħafna għaliex m’għandhomx jintlaqgħu jew jista’ jkun li jintlaqgħu imma mhux dak il-ħin u f’forma oħra.  Dik tkun xi ħaġa li wieħed għandu jikkonsidra li jista’ jkun li ‘l quddiem tajjeb li wieħed jagħmel dan.  Min-naħa tagħna l-idea hi li fejn inħossu li hemm ċerti rakkmandazzjonijiet li għandna nerġgħu nirrepetuhom, insibu l-mod kif nagħmlu dan.  

THE CHAIR:  Jien qed inqajjem dan il-punt iktar mil-lat ta’ timetable għall-PAC; ċioè meta huwa opportun li ssir ir-review biex ikollha element ta’ valur.  Il-Kumitat jista’, jew jara r-rapport meta jkun tard wisq, jew inkella jarah fil-ħin li jista’ jkollu influwenza fuq il-proċess innifsu, għax l-iskop li l-PAC jiġi involut huwa biex ikun hemm dan l-element  ta’ diskussjoni u trasparenza fuq ir-rapporti nnifishom.  Din l-ewwel laqgħa, aktar milli kienet intiża biex niddeterminaw ir-rapporti, aktar kienet biex nibdew il-proċess li niltaqgħu mal-MFAC u li jibda jkun hemm this working relationship.  Il-PAC għandu rwol li jagħti valur, mhux sempliċement biex jieħu nota tar-rapporti.  Huwa għalhekk li qed nistaqsi meta joħorġu r-rapporti.  Forsi jista’ jgħinna f’dan il-Ministru Scicluna.  

ONOR. EDWARD SCICLUNA (Ministru għall-Finanzi):  Il-kalendarju stabbilit huwa very tight u huwa ddeterminat mis-simestru ekonomiku tal-Unjoni Ewropea peress li aħna marbutin miegħu, fis-sens li f’Ottubru joħroġ id-draft budget, filwaqt li l-Growth and Stability Report u n-National Reform Programme huma very close.  Jiġifieri l-verità hija li it’s a very tight schedule li mhijiex qed tagħti nifs lill-EPD jlaħħaq magħha biex ikun fil-ħin li jippubblika r-rapporti ħalli ssir evalwazzjoni tagħhom eċċ.  It’s a very tight package u naħseb li jrid jasal żmien…  

THE CHAIR:  Biex inkun ċar, ir-rwol tal-PAC mhuwiex li jbiddel il-forecasts tal-Gvern jew l-opinjoni tal-MFAC imma biex jagħmel evalwazzjoni.  

ONOR. EDWARD SCICLUNA:  Fl-aħħar ta’ dan ix-xahar se noħorġu dokument li huwa r-rapport annwali tal-Ministeru, liema dokumenti se jiġi uploaded fuq il-website; il-liġi ma tgħidx li jrid jitqiegħed fuq il-Mejda tal-Kamra għalkemm hemm oħrajn li jridu jitqiegħdu fuq il-Mejda tal-Kamra.  Jien naħseb li xi sena jew sentejn oħra, ċerti affarijiet iridu jiġu tweaked.  Pereżempju, irrealizzajna li l-informazzjoni li jkun hemm f’dokument minnhom tista’ tiġi nkluża fin-National Reform Programme u allura bdejna ninkluduha fih biex ma jsirx xogħol doppju.  

THE CHAIR:  Jien qed nagħmel dawn id-domandi għax jekk joħroġ ir-rapport u l-Kumitat ma jippjanax biex jarah kmieni – għax aħna għandna ħafna rapporti tal-Awditur Ġenerali li nkunu rridu niddiskutu – jispiċċa jkun inutli jekk imbagħad narawh f’Settembru, because it will be too late in the day għax ovvjament il-Gvern ikun diġà ffinalizza internament il-budget.  Jiġifieri jekk ikollna ftit iktar indikazzjoni tad-data meta probabbilment jibda jkun ippubblikat ir-rapport, nistgħu ngħidu li l-Kumitat jarah fi żmien ġimgħatejn mill-pubblikazzjoni biex il-Membri jkollhom ċans jevalwawh ftit.  Jien naħseb li hekk inkunu in reasonable time.  Nerġa’ ngħid li l-Kumitat mhux se jbiddel ir-rapport innifsu, jiġifieri it is just a general debate and evaluation, imma trid issir fil-mument meta jkun l-iktar opportun u propizju u mhux too late in the day.  Jekk taqblu, jien nissuġġerixxi li meta joħorġu dawn l-assessments tinnotifikaw formalment lill-PAC biex inkunu nistgħu nissettjawhom mill-ewwel fl-aġenda tal-Kumitat ħalli fi żmien ġimgħatejn li tkunu nnotifikajtuna nkunu nistgħu nagħmlu diskussjoni speċifika fuq l-assessment.  L-ikbar issue tal-Kumitat hija biex jagħmel evalwazzjoni tal-assessment u jara x’sar mir-rakkmandazzjonijiet, għax kif intqal, il-Gvern mhuwiex obbligat li jilqa’ kull rakkmandazzjoni – xi ħaġa li jien nista’ nifhem - imma tista’ ssir diskussjoni ta’ għaliex le jew għaliex iva.  

ONOR. EDWARD SCICLUNA:  Naqbel perfettament maċ-Chair li għandna nsibu data fejn jiġu diskussi l-aktar rapporti importanti.  Naħseb li fil-bidu ta’ Lulju nkunu f’pożizzjoni fejn ikollna numru ta’ rapporti u jkun jista’ jsir assessment serju fuqhom fil-PAC.  Irid jiġi miftiehem mal-PAC, mal-MFAC u mal-Ministeru għall-Finanzi liema hi l-aħjar data li fiha jkun jista’ jkun hemm meaningful debate. 

THE CHAIR:  Ma nafx jekk tistgħux tippreżentawlna d-dati meta toħorġu r-rapporti.

IS-SUR RENE SALIBA:  L-ewwel rapport li joħroġ matul is-sena – apparti r-rapport annwali li joħroġ sal-aħħar ta’ Marzu – ikun l-endorsement tal-macro economic forecasts li bilfors irid isir qabel l-aħħar ta’ April għax il-Finanzi, bħala regola, iridu jgħadduh lill-Kummissjoni Ewropea flimkien mal-endorsement tal-MFAC.  Il-fiscal projections assessment m’għandux data fissa meta jiġi ppubblikat għar-raġuni li l-Kummissjoni Ewropea ma timponix fuq il-pajjiżi kollha tal-Ewropa li jagħmlu dan l-eżerċizzju u allura minn dak il-lat hemm aktar flessibilità, però se jkun ippubblikat xi tlieta jew erba’ ġimgħat oħra.  Din il-ġimgħa se joħroġ ir-rapport fuq l-istability programme inġenerali li huwa l-medium term strategy fejn ikun fih mhux biss projections imma anke aspetti oħra.  

THE CHAIR:  These are not small documents to chew.  (Interruzzjonijiet) Però, hemm livelli differenti; wieħed qed iħares biss fuq il-macro economic projections biex naraw li l-bażi li fuqha qed jiġi mfassal il-budget hija forecasts realistiċi, u l-ieħor qed jidħol fuq il-fiscal projections.  

ONOR. EDWARD SCICLUNA:  Ma rridx nagħmel punti legali imma r-rwol tal-PAC huwa li jħares lejn l-accountability tal-passat biex jitgħallem għall-futur.  Fil-fatt, ir-raġuni li l-liġi tgħid li r-rapport tal-MFAC jiġi quddiem dan il-Kumitat u mhux quddiem il-Kumitat Permanenti dwar l-Ekonomija u l-Finanzi, hija għax aktar hija kwestjoni li tittratta l-accountability, jiġifieri jħares lejn x’għamel il-Gvern is-sena ta’ qabel, għalkemm ma jfissirx li ma jarax ukoll il-projections.  Il-PAC mhuwiex xi kumitat akkademiku bħalma huwa l-Economic and Financial Affairs Committee (EFAC) fejn imorru l-Gvernatur tal-Bank Ċentrali u s-Segretarju Permanenti fil-Ministeru għall-Finanzi jitkellmu dwar rapporti u l-ESM.  Naħseb li l-PAC huwa iktar iffokat fuq accountability; x’għamel il-Gvern fl-ewwel sitt xhur tas-sena ta’ qabel, u fejn sejjer.  

THE CHAIR:  Imma hemm żewġ aspetti, wieħed minnhom l-element tal-budget execution li fir-realtà l-Kumitat jarah fin-normalità ta’ kull rapport li jara għax djjem qed janalizza nefqa f’area partikolari li hija riżultat ta’ budget partikolari.  Wieħed mir-remits li għandu l-MFAC huwa li janalizza the actual execution on the budget in terms of the targets achieved overall.  Ma naħsibx li l-MFAC qed jidħol fuq in-nefqa ta’ kull entità imma the overall execution of the budget, which is a different level u li huwa f’dik is-sessjoni li dan il-Kumitat jevalwah.  It-tieni evalwazzjoni importanti għall-Kumitat hija r-rakkmandazzjonijiet li qed joħroġ l-MFAC fir-rapporti tiegħu u x’qed jagħmel il-Gvern b’dawk l-istess rakkmandazzjonijiet.  Naħseb li dik hija a very important accountability issue.  Naqbel li l-endorsement of the macro economic forecasts hija iktar diskussjoni ġenerika ta’ kif wieħed ikun wasal għall-istimi ta’ tkabbir, l-esportazzjoni, l-aspetti kollha makro ekonomiċi u li ma naħsibx li neċessarjament dan il-Kumitat huwa l-iktar wieħed li għandu jidħol fihom, jekk xejn naħseb li huwa l-EFAC li jista’ jikkonsidra li jidħol fihom, però meta niġu għall-fiscal projections u allura x’qed isir f’dak is-sens naħseb li dan il-Kumitat ikollu iktar interess fih.  Din hija esperjenza ġdida għal kulħadd imma I am trying to set the ground biex nippruvaw naraw li r-relazzjoni tkun li nikkontribwixxu, mhux sempliċiment niġu qisna fin-nofs.  

ONOR. EDWARD SCICLUNA:  Naqbel li din hija esperjenza ġdida u allura ċerti affarijiet iridu jkunu well defined.  Fil-fatt, waħda minnhom hija l-kelma “recommendations” li rridu naraw x’nifhmu biha.  Irridu nifhmu li l-policy jagħmilha l-Gvern, għalkemm l-Oppożizzjoni tista’ tikkritikaha, anzi għandha dritt tikkritikaha.  L-MFAC qiegħed hemm biex josserva u jagħmel l-osservazzjonnijiet; sa fejn naf jien fil-liġi m’hemmx il-kelma “recommendations” għalkemm naħseb li għandhom isiru rakkmandazzjonijiet.  Preżenti hawn l-Awditur Ġenerali u forsi nistgħu nitolbuh jgħidilna l-mod with which he approaches ir-rapport li issa ġie aċċettat għal snin wara snin u b’mod raffinat u rispettat.  Ir-rakkmandazzjonijiet tiegħu huma forma ta’ osservazzjonijiet u mhux b’mod li jikkritika l-policy imma b’mod ta’ kif għandha tiġi implimentata eċċ.  Naħseb li hemmhekk l-advisor mhuwiex xi super authority li jgħidlek li pereżempju l-cost of living adjustment irid jitneħħa, jew li hemm bżonn li l-pagi ma jeċċedux…  Ma naħsibx li policy recommendation hija fir-remit ta’ dan l-advisor però jekk meta tgħid il-mod …  

THE CHAIR:  Fil-mission statement tal-MFAC hemm li l-Kunsill jaqdi l-funzjonijiet tiegħu billi, fost l-oħrajn, “issues opinions and formulates recommendations in the areas of public finances and economic management”.  Jien jidhirli li l-mission statememnt ħareġ mil-liġi.  

ONOR. EDWARD SCICLUNA:  There’s a very thin line bejn rakkmandazzjoni tal-mod tal-implimentazzjoni u ċerti regoli ekonomiċi, u policy.

THE CHAIR:  Li l-Awditur Ġenerali ma jidħolx fil-policy hija ċara, però m’iniex ċert kemm l-MFAC m’għandux remit, anzi fil-mission statement hemm:  

“Assessing the extent to which the conduct of fiscal policy in Malta is consistent with the country’s fiscal commitments as a member of the European Union;”. 

Jiġifieri jien ma naħsibx li għandna nillimitaw dan.  Nerġa’ ngħid li naqbel li l-Gvern għandu jispjega fejn ma jaqbilx, imma ma naħsibx li għandna…  

ONOR. EDWARD SCICLUNA:  Għandhom diskrezzjoni li jridu jużawha b’mod responsabbli.  

ONOR. JUSTYNE CARUANA (Segretarju Parlamentari għad-Drittijiet tal-Persuni b’Diżabilità u Anzjanità Attiva):  Il-liġi tispjega l-proċedura u anke x’jista’ jiskrutinizza l-PAC, x’inhuma l-obbligi tal-Kunsill, u kif l-istess Kunsill għandu jidher quddiem il-PAC.  Fil-fatt artiklu 57 jgħid li l-Kunsill għandu jidher quddiem il-PAC u jgħid ukoll il-parameters within which they should do so.  Naħseb li aħjar naraw ftit x’jgħid dan l-artiklu.  

THE CHAIR:  Tista’ taqrahulna, jekk jogħġbok?  

ONOR. JUSTYNE CARUANA:  Mela le!  Artiklu 57 jgħid li:  

“The Chairperson of the Fiscal Council shall, whenever requested in writing by Chairperson of the Public Accounts Committee of the House of Representatives, be required to give evidence to that Committee on:

(a) the regularity and propriety of the transactions recorded or required to be recorded in any account kept under article 56,

(b) the economy and efficiency of the Fiscal Council in the use of its resources,

(c) the systems, procedures and practices employed by the Fiscal Council for the purpose of evaluating the effectiveness of its operations, and

(d) any other matter affecting the Fiscal Council and its operations.”.
 
Jiġifieri r-remit tal-PAC fl-iskrutinju tal-MFAC irid isir skont m’hemm miktub f’dan l-artiklu.  

THE CHAIR:  Imma mbagħad għandek subartiklu (2) li jgħid:  

“(2) The Chairperson of the Fiscal Council shall, whenever requested to do so, account for the performance of the functions of the Fiscal Council to the Public Accounts Committee of the House of Representatives.”.  

Mhux dawn huma l-funzjonijiet tal-Kunsill?  

ONOR. JUSTYNE CARUANA:  Imma rigward l-operations tagħhom.  

THE CHAIR:  Le, dak inti qed tgħidu!  Subartiklu 57(1) jitkellem dwar l-operations, imma subartiklu 57(2) jitkellem ftit aktar milli fuq l-operations.  

ONOR. JUSTYNE CARUANA:  Inti qed taraha mil-lat tal-professjoni tiegħek u jien qed naraha min-naħa tiegħi.  Dak li ma tgħidx il-liġi ma jistax jgħidu ħaddieħor.  

THE CHAIR:  Fl-opinjoni tiegħi l-liġi hija ċara.  

ONOR. CLAUDIO GRECH:  Fl-opinjoni tiegħi, l-aktar parti li hija rilevanti għall-finijiet ta’ dan il-Kumitat hija r-rakkmandazzjonijiet li għamlu l-Kunsill li mbagħad qegħdin elaborati f’aktar dettall mill-presentatin li saret hawnhekk, although they are in short, f’Appendix A.  L-ewwel domanda li xtaqt nagħmel lis-Sur Saliba hija:  Fejn jeżisti l-overlap bejn dak li tagħmlu intom u dak li huwa fir-remit tal-NAO – meta tara t-terms of reference jidher li hemm xi ftit ta’ overlap – u kif tittrattawh fuq livell operazzjonali?  It-tieni domanda hija: Kif qed isir il-follow up tar-rakkmandazzjonijiet li qegħdin tagħmlu u kif qed tirreġistrawh biex eventwalment f’laqgħat sussegwenti tkunu tistgħu tippreżentaw x’ġara minn dawk ir-rakkmandazzjonijiet?  Fl-opinjoni tiegħi, ir-rakkmandazzjonijiet li ressaqtu intom huma pertinenti ħafna u naħseb huma rakkmandazzjonijiet li kważi kull waħda minnhom timmerita diskussjoni fil-fond għax huma aspetti li jolqtu l-fiscal fil-laħam il-ħaj, mhux biss ex post facto però kważi iktar importanti ‘l fejn sejra s-sitwazzjoni fiskali tal-pajjiż.  Naħseb l-agħar ħaġa li jista’ jiġrilna huwa li jsir sforz biex wieħed jasal għal dawk it-tip ta’ konklużjonijiet pertinenti li kulħadd ikun qed jaqbel magħhom, però tiġi f’punt fejn sitt xhur, tmien xhur, sena wara dawk ir-rakkmandazzjonijiet ikunu għandhom rakkmandazzjonijiet.  

IS-SUR RENE SALIBA:  Ħafna mir-rakkmandazzjonijiet ma jkunux f’sezzjoni għalihom, imma jkunu imferrxin mal-kummenti li jkun hemm fir-rapporti mbagħad niġbruhom kollha fir-rapport annwali biex kemm jista’ jkun wieħed jara eżatt f’liema kuntest ikunu saru.  Is-sena li għaddiet, u jidhirli anke fil-bidu ta’ din is-sena, li għamilna huwa li bgħattna l-lista kollha tar-rakkmandazzjonijiet lill-Ministeru biex niddiskutuhom fil-laqgħat bilaterali li jkollna magħhom.  

Kif għedna, s’issa, il-proċess qed ikun pjuttost wieħed informali, jiġifieri iktar milli r-risposta qed tkun formali bil-miktub fuq “dan” il-punt iva, fuq “dan” il-punt le, eċċ., qed tkun f’forma ta’ diskussjoni mhux neċessarjament fuq l-items kollha, jiġifieri jista’ jkun hemm uħud minnhom li s’issa għadna ma ħadniex il-feedback dwarhom għax għadhom qed jiġu kkunsidrati.  Legalment il-Gvern s’issa m’għandux obbligu li jagħmel dan it-tip ta’ comply or explain u allura minħabba f’hekk il-proċess qed ikun iktar informali, però kif qed ngħidu, minn żmien għal żmien nerġgħu nirrevedu u anke fil-laqgħat bilaterali nerġgħu nqajmu dawn il-punti biex niddiskutuhom iktar.  Having said that, ninnotaw li ċerti rakkmandazzjonijiet jiġu attwati, kultant il-Finanzi stess jiġbdulna l-attenzjoni u jgħidulna li “dan” il-punt ħadu ħsiebu billi għamlu “dan” l-additional appendix.  Jiġifieri minn żmien għal żmien, għalkemm ir-risposta ma neħduhiex formali tkun qiegħda f’rapporti sussegwenti.  

Wieħed mir-rwoli tal-MFAC huwa li joħroġ opinjoni fuq ir-rapporti kollha li joħroġ il-Ministeru matul is-sena u, kif qal il-Ministru, apparti l-istability programme, imbagħad joħroġ ir-rapport annwali, il-mid-year report u fuq kull wieħed minnhom iridu jsiru opinjonijiet, and very often we supplement them with some recommendations.  Jista’ jkun li wieħed tajjeb jerġa’ jistudja l-interpretazzjoni tal-kelma “recommendation” li fil-liġi tissemma f’xi kuntesti.  S’issa l-Kunsill qed jipprova jinterpreta r-riferenza tal-kelma “recommendation” b’mod wiesgħa kemm jista’ jkun, fis-sens li rajna b’mod pożittiv li l-mandat kif inhu miktub fil-Fiscal Responsibility Act huwa ħafna iktar wiesa’ minn dak ta’ ċerti pajjiżi oħra u allura qed nagħmlu użu minnu.  

ONOR. CLAUDIO GRECH:  Imma huwa inutli li jkollok a fiscal advisory council li jkun advisory council sempliċement nominali biex tiġu hawnhekk u tagħmlu preżentazzjoni fuq affarijiet akkademiċi, għax hemmhekk jispiċċa proċess akkademiku.  

IS-SUR RENE SALIBA:  Jien ma kontx involut fil-preparazzjoni tal-liġi, però nassumi li minħabba l-fatt li Malta kienet late in the day biex twaqqaf fiscal council kellha l-vantaġġ of cherry picking minn liġijiet oħrajn u ħadet l-aħjar ta’ kulħadd.  

ONOR. EDWARD SCICLUNA:  Nista’ ngħid li l-Gvern huwa kburi li introduċa l-MFAC għall-ewwel darba.  Qabel kellna l-IMF, imbagħad magħhom żdiedu r-rating agencies, meta dħalna fl-Unjoni Ewropea kellna l-Kummissjoni Ewropea li kollha joħorġu r-rapporti, u issa, għall-ewwel darba, għandna xi ħaġa lokali fejn nies ta’ ċerta indipendenza u background jistgħu jagħmlu l-osservazzjonijiet, u għal min mhuwiex struwit u anke għal min hu, jiggwidah fil-mod ta’ kif għandu jaqra l-accounts tal-Gvern; tara fejn hi verità u fejn huwa duħħan.  Ir-rwol prinċipali huwa li tiggwida lil kulħadd, inkluż Membri Parlamentari, biex kulħadd ikollu gwida intelliġenti u oġġettiva.  Kemm l-IMF, kemm il-Kummissjoni Ewropea, u anke r-rating agencies, jagħmlu ċerti rakkmandazzjonijiet li huwa tajjeb li wieħed jisma’ minnhom għax ikollu l-miri tiegħu.  Naħseb li dawn huma kollha ħbieb tal-Ministeru għall-Finanzi għax kollha qed jgħinuh biex jilħaq il-mira tiegħu li jwaqqa’ d-deficit u d-dejn u jkollu infiq responsabbli.  Iktar ma jkollu għajnuna, iktar ikun aħjar għax il-pressjoni mill-Gvern innifsu u miċ-ċittadini, hija li jonfoq iżjed u jiġbor inqas taxxa.  Allura kull min jissapportja lill-Ministeru għall-Finanzi biex jilħaq il-miri tiegħu huwa ħabib.  Sintendi, wieħed jaraha minn naħa u l-ieħor forsi jaraha minn oħra; jista’ jkun li r-rakkmandazzjonijiet ikunu għal iktar – forsi se nuża kelma mhux f’postha – awsterità, jiġifieri issa li sejjer tajjeb ġemma’ kemm tiflaħ, imma mbagħad min qed jiggverna jrid jiddeċiedi jekk jiġbidx il-brejkijiet jew jagħfashomx bil-mod il-mod.  Dik hija kwestjoni ta’ policy, jiġifieri r-rakkmandazzjonijiet isiru, imma mbagħad huwa sta għal min qed imexxi biex jara jekk iwettaqhomx.  

THE CHAIR:  Li qed jgħid il-Ministru huwa validu, u  nenfasizza li l-Kumitat mhux se jipprova jassumi r-rwol tal-Gvern fid-deċiżjonijiet tiegħu; aħna jkollna diskussjoni, imbagħad il-Gvern jevalwa dik id-diskussjoni.  Jien xtaqt nagħmel domanda ġenerika li anke tittratta waħda mir-rakkmandazzjonijiet li għamiltu intom.  Waħda mill-issues li tqajmet hija dik dwar il-kwestjoni tal-pensjonijiet f’pajjiżna u l-ħtieġa li din l-issue tkompli tiġi indirizzata; xi ħaġa li mhux l-MFAC biss jelenka imma tissemma anke f’numru ta’ rapporti tal-Kummissjoni Ewropea.  Jien xtaqt nistaqsi lill-MFAC jekk barra milli jevalwa l-istrateġija innifisha jevalwax ukoll il-bażi fuq xiex qed jittieħdu ċerti deċiżjonijiet iktar fit-tul fuq issue bħalma hija dik tal-pensjonijiet.  Nafu li minn żmien għal żmien isiru diversi rapporti li jiġu reviewed.  Intom, bħala parti mill-evalwazzjoni tagħkom, tagħmlu evalwazzjoni ta’ minn fejn ġej is-sors ta’ x’qed jiggwida dik id-deċiżjoni?  

IS-SUR RENE SALIBA:  Fil-fatt, waħda mill-items li we listed meta ppruvajna nippjanaw il-work programme għal din is-sena kienet li nidħlu aktar fil-fond fl-area tar-riforma tal-pensjonijiet. S’issa ma dħalniex fil-fond, jiġifieri rajna biss helicopter view tal-updated projections li hemm tal-implikazzjonijiet tal-aħħar pension reform measures però x-xewqa tagħna hija li niltaqgħu wkoll mal-advisory committee u mal-Ministeru għall-Finanzi biex nidħlu iktar fil-fond għax nafu li r-riskji li jista’ jkun hemm għal fiscal sustainability, għalkemm short-term and medium-term jidhru li huma baxxi ħafna, għal dak li huwa long term – u mhux biss fuq l-issue tal-pensjonijiet imma anke fuq issues relatati, bħalma hija s-saħħa – jistgħu jkunu ta’ piż.  Il-projections li nħaddmu minn dan il-working  group qed iħarsu lejn l-2060 jiġifieri m’aħniex qegħdin nitkellmu għal-lum, imma huwa importanti li wieħed jibni l-bażi.  Fil-fatt, hemm ċerti issues li xtaqna li bil-mod il-mod nidħlu iktar fihom.  Il-liġi tippermetti li l-MFAC jitlob informazzjoni mhux biss mill-Gvern ċentrali, imma anke minn entitajiet oħrajn li jistgħu jimpattaw fuq il-fiskal u allura bil-mod il-mod wieħed jibda jaħdem biex jidħol iktar fil-fond mhux biss fuq il-projections u r-rapporti li qegħdin joħorġu imma wkoll biex ikollu iktar idea ta’ x’jista’ jkun qed jimpatta b’mod ġenerali.  

THE CHAIR: Issemmu l-kwestjoni tal-IIP u tqajmu  an issue of concern – li nassumi li l-Gvern qed jara kif jindirizzaha – fis-sens li minkejja li nħoloq il-fond, xorta n-nefqa tal-fond meta jiġi biex jattwaha, tiġi impattata immedjatament fin-nefqa tal-Gvern ta’ dik is-sena partikolari minħabba kif ġew revised ir-regoli.  Il-mistoqsija tiegħi hija kif qed jiġi rifless illum l-IIP fin-nefqa u fil-finanzi tal-Gvern għax naħseb li din hija xi ħaġa li għadha mhijiex daqstant ċara.  

IS-SUR RENE SALIBA:  Għalkemm il-liġi li tirregola l-IIP tgħid li 30% tal-proceeds imorru direttament għall-konsolidat u 70% imorru għas-Social and Development Fund, għall-iskop tal-Eurostat l-ammont kollu jittieħed bħala Government revenue u allura diġà qed jidher bħala li daħal għal skop ta’ deficit, imma mbagħad jimpatta wkoll – u hawnhekk fejn it-tekniċi jistgħu jgħidu ħafna iktar minn dak li naf jiena – fuq l-aspett tal-market output u l-intermediate u allura qed jimpatta fuq iż-żewġ naħat.  Is-suġġeriment tal-MFAC huwa li huwa importanti ħafna li dawn l-ammonti li huma earmarked għal 70% jiġu wżati bi skop li mhux jikkreaw recurrent expenditure ġdid li jeffettwaw negattivament il-future cashflow tal-Gvern imma li jkunu, jew għal proġetti, jew għal affarijiet li jkunu f’forma ta’ financial assets jew equity investments or long term loans lil xi istituzzjonijiet li jistgħu jgħinu ħafna l-iżvilupp nazzjonali li allura ma jimpattax fuq id-deficit u d-dejn tal-Gvern b’mod li waqt li qed jagħti kontribut mhux qed jeffettwa negattivament il-miri long term.  Jiġifieri li minkejja li l-Eurostat iqis dan  bħala revenue totali, wieħed jissuġġerixxi li t-30% m’għandhomx jitqiesu bħala li jistgħu jintnefqu għall-skop kurrenti.  

IS-SUR MALCOLM BRAY (Chief Economics Analyst, MFAC):  The crucial aspect to keep in mind huwa li l-fond fejn qed jiġu pparkjati s-70% tad-dħul minn dan il-programm huwa parti mill-general government, jiġifieri qed jimpattaw għall-bilanċ ta’ dik is-sena speċifika.  

ONOR. EDWARD SCICLUNA:  Ir-rakkmandazzjonijiet li qegħdin jingħataw lin-National Development and Social Fund Agency huma li dawn il-fondi kważi kważi jridu jintnefqu bħalma jintnefqu dawk li jkunu ġejjin mill-Unjoni Ewropea, jiġifieri jkollok bidu u tmiem ta’ proġett u mhux ngħidu li, pereżempju, se ningaġġaw aktar social workers jew se nixtru iktar pilloli, għax b’hekk inkunu qed indarru lill-public sector jikber, imbagħad when they withdraw iħalluna mdendlin u l-flus ikollhom jibdew joħorġu mingħand il-Gvern.  Li 30% tad-dħul imorru normal revenue u jintnefqu mill-Ministeri eċċ., mhijiex issue, però s-70% l-oħra jridu jmorru għal din l-aġenzija.  Aħna tlabna din l-aġenzija – li issa twaqqfet u se tibda xogħolha – li tieħu l-pariri mingħand il-Eurostat dwar kif dawn il-fondi nistgħu ninnewtralizzawhom, jiġifieri jidħlu u joħorġu mis-settur pubbliku.  Preżenti hawn id-Direttur Ġenerali tal-Budget Affairs li forsi jista’ jispjegalna kif huma għamlu kulma setgħu – għax dejjem qed insus warajhom – biex dawn jinnewtralizzawhom u jaqtgħuhom biex ma niġux reliant fuqhom lanqas bħala revenue.  S’issa qegħdin jidhru bħala below-the-line, għalkemm bħalma qed jgħid is-Sur Bray, fir-revenue…  Il-pass li morna għalih huwa li jiġi newtralizzat billi ndaħħluh bħala expenditure; mhux jidħol fl-expenditure imma jkun expenditure fih innfisu.  Forsi s-Sur Mark Borg jista’ jispjegalna ftit il-mod kif almenu għal din is-sena se naraw li ma jimpattax l-ispiża tal-Gvern.  

THE CHAIR:  Nitlob lis-Sur Mark Borg jingħaqad magħna madwar il-Mejda.

Is-Sur Mark Borg, Direttur Ġenerali fil-Ministeru għall-Finanzi, ħa postu madwar il-Mejda.

IS-SUR MARK BORG (Direttur Ġenerali (Budget Affairs) fil-Ministeru għall-Finanzi):  Kif qed jgħid il-Ministru, sakemm twaqqaf il-fond, is-70% tar-revenue li beda dieħel mill-IIP kienu qed jinżammu f’below-the-line account it-Teżor, u fil-fatt għadhom hemmhekk.  Issa li beda jitwaqqaf il-fond ħarġet approvazzjoni biex jinfetaħ account il-Bank Ċentrali ta’ Malta biex kemm il-flus li deħlin minn issa ‘l quddiem, dejjem qed nirriferi għas-70%, kif ukoll il-flus li hemm imġemmgħin fil-below-the-line account it-Teżor, jiġu mgħoddija f’dan l-account biex tkun tista’ tamministrah in-National Development and Social Fund Agency.  Minħabba li l-fond kien għadu ma twaqqafx u l-inizjattiva kienet bdiet, għall-ewwel sentejn kien hemm dħul minn din l-inizjattiva u allura għal dawn is-snin impatta n-naħa tad-dħul tal-Gvern.  Issa li twaqqaf il-fond u jibda jsir l-infiq, bħalma jimpatta d-dħul se jimpatta l-infiq li ħiereġ mill-fond.  Fl-iStability Programme li ġie ppreżentat fl-aħħar ta’ April, fil-forecasts fiskali riveduti għall-2016 kif ukoll għall-2017, għall-2018 u għall-2019, daħħalna ammont ta’ expenditure biex jagħmel tajjeb għal dak li laħaq inġema’ minn qabel.  

THE CHAIR:  Jiġifieri l-fond qed jiġi perceived bħala a project financing vehicle iktar milli a government investment vehicle.  

ONOR. EDWARD SCICLUNA:  Le, ma jeskludix li jkun investiment.  Sintendi m’iniex se nindaħal fil-policy ta’ dan il-fond u l-mod kif se jimxi, però jekk dawn, wara li jiddiskutu, jiddeċiedu li parti minnu jkun equity x’imkien, jew fin-National Development Bank jew wherever, ma tkunx eskluża.  L-infiq irid ikun b’mod li jimpatta u jkun ta’ benefiċċju – u l-Kunsill qed jaqbel ma’ dan – imma mhux li jderri lis-settur pubbliku jistrieħ fuqu biex imbagħad they withdraw u jħallu lill-Gvern imdendel b’nuqqas ta’ funding għal dik l-ispiża li huma jkunu ħajru tikber fis-settur pubbliku.  Mhuwiex dak l-iskop. L-infiq għandu jkun fuq xi ħaġa li s-settur pubbliku mhux qed jagħmel, li għandha l-bidu u t-tmiem tagħha, tagħmlu, tispiċċah, u tkun ġiet aġevolata l-ekonomija, jew is-soċjal, jew l-iżvilupp tal-pajjiż.  Dan huwa l-ideal, imma hekk għandu jkun u jien naqbel li qed tingħata din ir-rakkmandazzjoni mill-Kunsill.  

THE CHAIR:  M’iniex qed nikkontesta dan, sempliċement qed nipprova nifhem l-issue.  

IS-SUR RENE SALIBA:  Madwar 30 sena ilu, jew daqsxejn iktar, kien hemm dak li kien jissejjaħ il-posterity fund fejn nofs il-profitt tal-Bank Ċentrali kien imur ġo fih u li kien separat kompletament minn dak li huwa tal-Gvern.  L-iskop kien li dan kien joffri long term loans and other financial instruments, jiġifieri in a way ikun totalment outside the general Government budget.  Naħseb li l-kunċett huwa simili, fis-sens li l-infiq għandu jkun fuq proġetti li l-baġit ma jipprovdix għalihom.  

THE CHAIR:  Ħalli mmur ftit fuq ir-rakkmandazzjoni dwar l-appraisal of the current system of property related taxes.  Xtaqt nistaqsi għalfejn il-Kunsill ħass il-ħtieġa li jidħol f’din il-materja.  Hawnhekk naqbel mal-Ministru li it’s too much of a generic policy area imma xtaqt nifhem għalfejn ħassejtu l-bżonn li tħarsu lejha.  

IS-SUR RENE SALIBA:  Fil-fatt aħna napprezzaw li hija area sensittiva ħafna għax meta qed tmiss il-proprjetà għandek ħafna implikazzjonijiet.  L-iskop tal-Kunsill kien li kemm jista’ jkun iqajjem awareness ta’ x’tip ta’ miżuri ġodda wieħed jista’ jikkonsidra jew jistudja to broaden the revenue sources as much as possible u ma jibqax jiddependi fuq is-sources tradizzjonali, aktar u aktar meta jista’ jkollok ċerti setturi li ma jibqgħux jiġġeneraw ir-revenue li hemm bħalissa.  Kif nafu jista’ jkun hemm dubji jew diskussjonijiet ta’ kif jistgħu jintlaqtu ċerti setturi bid-diskussjonijiet li għaddejjin bħalissa at EU level u allura tajjeb li wieħed jantiċipa billi jibda jagħmel studji.  F’dan l-istadju r-rakkmandazzjoni kienet li dak li jkun iħares lejn areas oħrajn speċjalment fejn għandek issues li diġà huma stabbiliti f’areas oħrajn tal-EU u allura forsi wieħed jista’ jara jekk hemmx x’jitgħallem mill-mudelli ta’ ħaddieħor u jekk dawn japplikawx għal Malta.  Napprezzaw li hija xi ħaġa sensittiva ħafna u allura wieħed irid jagħmel l-analiżi tiegħu qabel ma jasal għaliha.  L-iskop huwa broadening, diversification, and creating new sources of revenue f’każ li partijiet ta’ dak li hemm bħalissa ma jibqgħux hemm.  

THE CHAIR:  Kumment importanti li għamiltu huwa li qegħdin tirrikkmandaw li jkun hemm leġiżlazzjoni fuq government guarantees.  Storikament il-pajjiż ma kellux leġiżlazzjoni dwar dan imma kienet issir skont il-ħteġijiet li jkun qed jara l-Gvern tal-ġurnata.  X’qed taraw li tagħti lill-pajjiż tali liġi?  Fid-diskussjonijiet li qed ikollkom fuq livell Ewropew, fil-fora tagħkom bħala fiscal councils, qegħdin toħorġu b’xi forma ta’ benchmarks tal-livelli ta’ guarantees li pajjiż għandu jkollu?  Hemm rakkmandazzjonijiet ta’ ceilings jew affarijiet simili?  

IS-SUR RENE SALIBA:  Bħala fiscal councils, din ma kenitx parti mill-aġenda tal-laqgħat li kien hemm s’issa. Dan il-punt pjuttost kien xi ħaġa li kull pajjiż kien qed iħares lejh.  L-iskop li l-MFAC ħares lejn din l-issue kien li filwaqt li l-borrowing powers tal-Gvern kienu tradizzjonalment regolati tajjeb ħafna b’liġijiet u anke kien hemm fejn inħass li għandu jiġi mgħolli l-livell – għal dak li jirrigwarda self minn barra hemm id-Development Act tal-1972 li tgħid li trid titressaq riżoluzzjoni, jekk tkun trid iżżid il-livell hemm it-Treasury Bill Act li wkoll tgħid li trid titressaq riżoluzzjoni, u fil-każ ta’ bonds irid ikun hemm l-approvazzjoni tal-Parlament kull sena – fil-każ ta’ garanziji m’hemmx dak it-tip ta’ surveillance; il-monitoring pjuttost qed isir għal skop ta’ statistika.  Jekk wieħed iħares lejn l-ammont ta’ garanziji li hemm bħala proporzjon tal-GDP, jara li dak ta’ Malta ma jinsabx f’livell baxx u allura tajjeb li wieħed jara jekk hemmx lok li jkun hemm governanza u kontroll aħjar u anke kontabilità lill-Parlament biex kemm jista’ jkun, meta jkun hemm garanzija ġdida f’ċerti parametri li jkollha limitu u tkun qed toqrob lejn dak il-limitu u jkun hemm bżonn li l-limitu jogħla, tiġi riferuta lill-Parlament.  Bħalma l-Gvern, meta jissellef, imur għall-approvazzjoni tal-Parlament, tajjeb li fejn jidħlu l-contingent liabilities, li kif qed ngħidu, għalkemm huma contingent dejjem fihom riskju, ikun hemm forma ta’ kontroll u kontabilità permezz ta’ liġi.  Ovvjament din hija biss rakkmandazzjoni.  

THE CHAIR:  Forsi l-Ministru għandu xi kummenti dwar dan.  

ONOR. EDWARD SCICLUNA:  Mill-iżviluppi, kemm mal-IMF, kemm mar-rating agencies u anke mal-Kummissjoni Ewropea, sa fejn naf jien għad ma kienx hemm li wasalna, anzi, għall-kuntrarju, qed nerġgħu nħarsu lejn 3% deficit u li tkun iktar simplifikata għax bl-istructural effort – li huwa bbażat fuq tkabbir potenzjali u fuq output gaps; aħna l-akkademiċi nieħdu gost noqogħdu nagħmlu l-equations u noqogħdu nippontifikaw and we rerun the equations – ikkumplikajna ħafna l-ħajja.  Fil-prattika mhuwiex ċar min qiegħed jiddeċiedi din il-highly controversial structural effort li effettwat lilna għax niftakar li fl-2013 kien ġie proġettat li l-potential output ta’ Malta nieżel, fi żmien meta l-parteċipazzjoni tan-nisa kienet ilha tiela’ u tidher li kienet qed taċċellera, u grazzi għall-Bank Ċentrali ta’ Malta, li għamel paper indipendenti biex jikkonvinċi lill-Bank Ċentrali Eworpew kif ukoll lill-Kummissjoni Ewropea li għandhom żbalji, they came around.  Wara li għaddiet tagħna, fis-sens li kellna raġun, kien hemm pajjżi oħra bħall-Portugall u xi erba’ pajjiżi oħra li ngidmu, li kitbu ittra fejn qegħdin jitolbu għal iktar simplifikazzjoni fir-regoli.  Kulħadd qed jaċċetta li rridu nħarsu lejn dan l-istructural effort għax li hu nominali huwa ċar.  Jekk irridu nwaqqgħu d-deficit by half of 1%, what you see is what you get, imma f’dak li huwa iktar sofistikat għandhom jinstabu metodi daqsxejn aħjar.  Naħseb li l-akkademiċi Ewropej u anke dawk globali għandhom joħorġu b’indikaturi iktar prattiċi.  

IS-SUR RENE SALIBA:  Fil-fatt, waħda mir-rakkmandazzjonijiet li ħarġet mill-Five Presidents’ Reports kienet, kif qed jgħid il-Ministru, li wieħed għandu jmur għal iktar simplifikazzjoni għax ħarġet ċara li dawn ir-regoli kollha li dejjem bdew jiżdiedu rrendew il-ħajja kkumplikata ħafna, anke biex tinterpretahom.  Wieħed mill-iżviluppi pożittivi li qegħdin naraw dan l-aħħar kien li l-Kummissjoni Ewropea qed tiftaħ iktar l-aċċess għad-database tagħha, qed tkun iktar trasparenti jew almenu qed tipprova tispjega iktar il-modi ta’ kif tipprova tara x’qed jagħmlu, però l-proċess għadu wieħed ikkumplikat u dwar iż-żewġ pilastri li għandhom huma, l-istructural  pillar u l-expenditure benchmark pillar, li kultant jikkonfliġġu bejniethom, hemm ukoll dibattitu dwar jekk wieħed għandux jasal għal wieħed biss minflok tnejn.  Jiġifieri din hija xi ħaġa dibattibbli ħafna u bħalissa l-Presidenza Olandiża qed timbotta lejn ċerta direzzjoni imma għadha xi ħaġa li wieħed irid jiddiskutiha.  

THE CHAIR:  Jien nikkondividi s-sentimenti li esprima l-Ministru għax ir-realtà hi li meta jkun hemm kriżi jibdew jidħlu ħafna regolamenti u t-tekniċi jieħdu ftit over at some point meta jiġu bil-proposti u kulħadd jibda jgħid li hemm bżonn nagħmluhom “hekk”, imbagħad meta tiġi biex tapplikahom tibda ssib il-problemi.  Niftakar waħda mid-diskussjonijiet li kien hemm kienet li riedu li l-garanziji kollha jidħlu bħala parti mill-kalkolazzjoni tad-deficit u d-dejn ta’ pajjiż, xi ħaġa li kienet tkun ta’ piż, però xejn ma jnaqqas mill-fatt li meta toħroġ garanzija ikun hemm riskji marbuta magħha, għax inkella ma jkunx hemm il-bżonn li toħroġha.  Għalhekk jien staqsejt jekk hemmx xi forma ta’ benchmark dwar x’inhu l-livell raġunevoli li wieħed għandu jersaq lejh bħala livell, għax l-MFAC ma twaqqafx minħabba l-EU imma twaqqaf biex jagħti r-rakkmandazzjonijiet indipendenti tiegħu għall-pajjiż; l-EU għandha l-mod tagħha kif tagħmel ir-rakkmandazzjonijiet.  

Qegħdin tippruvaw telvawaw x’inhu l-livell l-aktar aċċettabbli għal pajjiżna li wieħed irid jipprova, anke fuq livell ta’ policy making, jimmira għalih?  

IS-SUR RENE SALIBA:  Din hija xi ħaġa li tajjeb li wieħed jistudjaha ftit iktar.  Bħala benchmarking wieħed jista’ jara pajjiżi oħra x’livell għandhom, però naħseb li apparti l-livell, tajjeb li wieħed jara n-natura tar-riskji, jiġifieri xi jkun qed jiġi ggarantit u x’tip ta’ riskju qed tidħol għalih – għax jista’ jkun li l-livell ikun baxx ħafna però r-riskju jkun kbir ħafna – u allura kemm hemm ċans li dak li huwa contingent isir realtà.  

ONOR. EDWARD SCICLUNA:  Agħar mir-riskju tad-dejn huwa d-dejn innifsu.  Jekk id-dejn kapaċi twaqqgħu b’20% u tgħolli l-garanziji b’10%, tmur aħjar, jiġifieri hemm trade off bejn wieħed u l-ieħor.  Finalment, jekk għandek id-dejn għoli u l-garanziji għoljin dejjem qed tersaq lejn il-periklu.  Il-benchmark ta’ 60% ħloqnih aħna mill-esperjenza tal-IMF li min jeċċedi dak id-dejn jibda jinqalagħlu l-inkwiet.   Din bħall-età; m’hemmx regola li min għandu aktar minn 60 sena jista’ jibda jimrad, imma aktar hemm ċans li timrad persuna li jkollha aktar minn 60 sena milli persuna li tkun taħt l-età ta’ 60.  

THE CHAIR:  Jien m’għandix iktar mistoqsijiet.  Hemm xi Membri oħrajn li għandhom mistoqsijiet oħra?  

ONOR. EDWARD SCICLUNA:  Jien irrid ngħid li hemm bżonn nifhmu li pajjiżna huwa żgħir u r-riżorsi tiegħu huma limitati.  Kien diffiċli ħafna biex insibu nies ta’ dan il-kalibru biex jiffurmaw il-Kunsill u allura qatt ma nistgħu nirreplikaw dak li jagħmlu pajjiżi kbar fejn għandhom teams kbar u mudelli tagħhom indipendenti.  Tagħna jridu jkunu intelliġenti biżżejjed li jużaw ir-riżorsi ta’ ħaddieħor, bħall-Bank Ċentrali, l-IMF eċċ., imbagħad jippruvaw jaslu għal ċerti konklużjonijiet tentattivi.  Naħseb li considering our limited resources, s’issa – mhux għax qegħdin naqblu, anzi far from it – irnexxilhom ikomplu dak li beda l-Awditur Ġenerali b’mod tentattiv imma li issa qed jissoda iktar.  U naħseb li dan il-fatt jawgura tajjeb.  

THE CHAIR:  Jien nixtieq nirringrazzja lill-Kunsill.  Irrid infakkar li kemm dwar il-liġi, kif ukoll dwar in-nominazzjonijiet tal-persuni fuq il-Kunsill, kien hemm il-qbil taż-żewġ naħat tal-Kamra, jiġifieri għandkom il-fiduċja tal-Parlament kollu.  Dan huwa importanti għall-awtonomija u l-indipendenza tagħkom.  Kunsill jibda jiġi apprezzat meta kultant ma jaqbilx mal-Ministru għall-Finanzi għax imbagħad  nibdew ngħidu li veru qed jaħdem; m’iniex qed ngħidilkom li tridu ma taqblux miegħu dejjem!  Naħseb li r-rapport stess juri li l-Kunsill diġà beda jagħmel ix-xogħol u saru numru ta’ rakkmandazzjonijiet li huma tajbin u validi.  Ridt innigges ftit lill-Ministru la qiegħed magħna!  Nirringrazzjakom.  

Fit-8:03p.m. il-Kumitat aġġorna għat-Tnejn, 4 ta’ Lulju, 2016 fis-6:30p.m. b’din l-aġenda:
1. Minuti; u
2. Report by the Auditor General – Public Accounts 2014.

